
adjik ka poehoen mangga, bantoein bikin habis Nioe poenja nasi: orang Nioe masi kenjang si. Habis barang dia maoe poelang dipoekoel sama entjimnja, jang baroe bangoen mengkali. Habis Nioe pergi toeloengin sama dia.

„Hm, loe poenja bisa. Makan nasi lah bolehnja adjakin orang bantoein, bikin orang djadi dipoekoel!“

„Hala daser entjimnja jang garang tida kaoeroesan! Enko lagi bikin apa ni, 'mboe soeroe makan doeloe.“

„Tadinja ini gambar goea maoe bikinin boeat loe, tapi sebab sekarang loe soeda bikin Bong-loan sampe kenah -dipoekoel, djadi goea maoe kasi dia sadja.“

„Tapi bikinin toh Nioe lagi satoe, ja?“

„Belon bisa taoe, sebab bentar goea maoe pergi matjing.“

„Hala traoesa pergi mantjing da. Kita memaen di roemah enakan, entji Bong-loan mentar maoe dateng ka mari.“

Dengen tida berkata soeatoe apa lagi Hoei-djin lantas berbangkit, dan lantas pergi santap bersama-sama iboenja.

Samantara itoe Bong-loan dateng dengen membawa satoe mangkok.

„Apa si lagi?“ tanja njonja Hoaij-wan.

„Sajoer lodee baroe mateng, tjim, saia disoeroe anterin ka mari.“

